
Rajasvala Pujavivarna Stotram

రజస్వలా పూజావివర్ణస్తోత్రమ్ 

అథ రజస్వలా పూజావివర్ణస్తోత్రప్రారమ్భః    ।
అస్య శ్రీరజస్వలామన్త్రస్యః   ఈశ్వరఋషిః । అనుష్టుప్ఛన్దః   ।
రజస్వలా దేవతా । క్రౌం  బీజమ్ । క్రీం  శక్తిః  ।క్రూం  కీలకమ్ ।
మమ రజస్వలోపాసనార్థే జపే వినియోగః ॥
ఋష్యాదీన్ విన్యస్య ।
ఓం రజస్వలా అఙ్గుష్ఠాభ్యాం   హృదయాయ నమః ।
ఓం క్రౌం  తర్జనీభ్యాం  శిరసే స్వాహా ।
హ్రీం  మధ్యమాభ్యాం శిఖాయై వషట్ ।
క్రీం  అనామికాభ్యాం కవచాయహుమ్ ।
క్రః  కనిష్ఠికాభ్యాం  నేత్రత్రయాయ   వౌషట్ ।
రజస్వలాయై కరతలకరపృష్ఠాభ్యాం  అస్త్రాయ  ఫట్ ॥
అథ ధ్యానం -

బాలార్కగౌరవర్ణాభాం  బాలచన్ద్రనిభాననామ్  ।
అనన్తబాణసహితాన్ధ్యాయేద్దేవీ   రజస్వలామ్ ॥ ౧॥
భగోద్భవాం భగాత్సర్వం త్రైకోక్యం  సచరాచరమ్ ।
సప్తపాతాలలోకం చ సప్తాకారం భగోద్భవమ్ ॥౨॥
కమలఞ్చ భగాకారం విరిఞ్చి కమలోద్భవః ।
భగవాన్భగరూపస్తు నమామి భగదైవతమ్  ॥ ౩॥
ఏవన్ధ్యాత్వా  మహామాయాం భగేపుష్పం సముద్భవః ।
ఇతి ధ్యాత్వా మానసైః  సమ్పూజ్య స్తోత్రం  పఠేత్ ॥ ౪॥
శ్రీదేవ్యువాచ  -

నమః పూజావిధిః ప్రోక్తా  యన్త్రపూజావిధిస్తథా  ।
వదతాని మహాదేవయోనిపూజావిధిర్మమ ॥ ౧॥
ఈశ్వరోవాచ-

ఆనీతాముత్తమాన్తాసాం పూర్వోక్తానాఞ్చనాయకామ్ ।
సున్దరాం  యౌవనోన్మత్తాన్నిర్లజ్జాం   చారుహాసినీమ్ ॥౨॥
కృత్వా దిగమ్బరాన్తాసాఙ్గన్ధకుఙ్కుమచన్దనైః     ।
అనులిప్తాం ముక్తకేశీన్తతస్తద్యోనిమణ్డలే    ॥ ౩॥
గురుపఙ్క్తిం  సమారాధ్య పూజయిత్వా షడఙ్గకమ్  ।
పీఠపూజాం సమాదాయ తన్మధ్యే చిన్తయేత్ఛివామ్ ॥ ౪॥
అత్రాప్యా  వాహనం నాస్తి అఙ్గన్న్యా  సంవిధీయతే ।
ఉపచారైః  పూజయిత్వా అర్ఘ్యన్దద్యాత్తతః   పరమ్ ॥ ౫॥
స్మృత్వాలిఙ్గేశ్వరన్దేవం   పూజయిత్వా మహేశ్వరమ్ ।
గన్ధపుష్పాక్షతైః   పూజ్యహోమం కుర్యాత్తతః పరమ్ ॥౬॥
ధర్మాధర్మహవిర్దీప్తం   ఆత్మానౌ మనసా స్రుచా  ।
సుషుమ్ణా వర్త్మనా నిత్యమక్షవృత్తిం జుహోమ్యహమ్ ॥ ౭॥
స్వాహాన్తేహోమమన్త్రశ్చ  ప్రతిజ్ఞాతా   హుతైః  శివే ।
పూర్ణాహుతి  రసాన్తే చ జుహుయాన్మనుమామునా ॥౮॥
ప్రకాశాకాశ  హస్తాభ్యామవలమ్బ్యోన్మనీస్ఫుటమ్ ।
ధర్మాధర్మకలస్నేహం పూర్ణవహ్నో  జుహోమ్యహమ్ ॥౯॥
స్వాహాన్తోయం భవేన్మన్త్రో ఘోరపాతకనాశనః ।
పూజాకాలం వినానైవ  కుర్యాచ్ఛక్తిదిగమ్బరామ్ ॥ ౧౦॥
పూజాకాలం వినానైవ  సురాదేయాహిసాధకైః  ।
శివే జ్ఞానమయే  దేహే శక్తిబుద్ధిమయీ  తథా ॥ ౧౧॥
శుక్రం  శివోమహాదేవీ శక్తిః కుణ్డలినీ  తథా ।
లిఙ్గం  శివో మహాదేవీ శక్తిర్యోనిస్వరూపిణీ ॥ ౧౨॥
ఇత్యేవం త్రిపురాశక్తిరిత్యేవం  త్రిపురాశివః  ।
నానయోర్విద్యతేభేదోయా శక్తిః సశివే ధ్రువమ్  ॥ ౧౩॥
శ్రీ దేవ్యువాచ -

త్రిధా  భిన్నా యదా దేవ త్రిషు  పీఠేషు పూజయేత్ ।
తాని పీఠానీ కేష్వాహ వాగ్బీజేన పూజయేత్ ॥ ౧౪॥
ఈశ్వరోవాచ-

బుద్ధిరూపపరాదేవీ  బుద్ధిపీఠేర్చనన్తదా  ।
చిదగ్నౌ మనసో దేవీ హోమశ్చాగ్నాహుతిస్తథా ॥ ౧౫॥
వర్ణమయితదా  జాప్యా జపోమానస ఉచ్యతే ।
చిత్తిరూపాయదా దేవీ శక్తికుణ్డలినీ  తదా ॥ ౧౬॥
యన్త్రే పూజా తదా జ్ఞేయా హోమకుణ్డే విధీయతే ।
తత్రాపి  గుటికామయ్యా జపశ్చైవాక్షమాలయా  ॥ ౧౭॥
ఉషాంశుస్థాన  మహాదేవీ శీఘ్రం  సిద్ధిప్రదాయకః   ।
యోనిరూపాయదా దేవీ పూజయేద్యోనిమణ్డలే  ॥ ౧౮॥
హోమసూత్రే నదేద్దేవీ  మైథునేన  విధానతః ।
జపఃకర్యోమహేశాని తథైవ  కరమాలయా ॥ ౧౯॥
ఏతద్దేవీ  ప్రయత్నేన  గోప్యాద్గోప్యతరం  కురూ ।
ప్రకాశాత్సిద్ధిహానిస్యాత్   గోప్యాత్సిద్ధిమవాప్నుయాత్  ॥౨౦॥
॥ ఇతి శ్రీ గర్భకులార్ణవే  ఈశ్వరపార్వతిసంవాదే
భవాపూజావివర్ణం  సమ్పూర్ణమ్  ॥
॥ శ్రీ లలితామ్బార్పణమస్తు ।

